ԱՄՓՈՓԱԹԵՐԹ
«ՀԱՇՄԱՆԴԱՄՈՒԹՅՈՒՆ ՈՒՆԵՑՈՂ ԱՆՁԱՆՑ ԱՋԱԿՑՈՂ ՄԻՋՈՑՆԵՐ ՏՐԱՄԱԴՐԵԼՈՒ ԵՎ ԴՐԱՆՑ ՎԵՐԱՆՈՐՈԳՈՒՄՆ ԻՐԱԿԱՆԱՑՆԵԼՈՒ ԿԱՐԳԸ ԵՎ ՊԱՅՄԱՆՆԵՐԸ, ԱՋԱԿՑՈՂ ՄԻՋՈՑՆԵՐԻ ՑԱՆԿԸ, ՊԵՏԱԿԱՆ ՀԱՎԱՍՏԱԳՐԵՐԻ ԵՎ ԴՐԱՆՑ ՀԻՄԱՆ ՎՐԱ ՏՐԱՄԱԴՐՎՈՂ ԱՋԱԿՑՈՂ ՄԻՋՈՑՆԵՐԻ ՎԵՐԱՆՈՐՈԳՄԱՆ ՓՈԽՀԱՏՈՒՑՄԱՆ ԳՈՒՄԱՐԻ ՉԱՓԸ՝ ԱՌԱՆՑ ՊԵՏԱԿԱՆ ՀԱՎԱՍՏԱԳՐԵՐԻ ՏՐԱՄԱԴՐՎՈՂ ԱՋԱԿՑՈՂ ՄԻՋՈՑՆԵՐԻ ԵՎ ԴՐԱՆՑ ՎԵՐԱՆՈՐՈԳՄԱՆ ՓՈԽՀԱՏՈՒՑՄԱՆ ԳՈՒՄԱՐԻ ՉԱՓԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. ՀՀ առողջապահության նախարարություն

	22.12.2023թ.

	
	N ԱԱ/22.1/29396-2023

	[bookmark: _Hlk137215260]  «Հաշմանդամություն ունեցող անձանց աջակցող միջոցներ տրամադրելու և դրանց վերանորոգումն իրականացնելու կարգը և պայմանները, աջակցող միջոցների ցանկը, պետական հավաստագրերի և դրանց հիման վրա տրամադրվող աջակցող միջոցների վերանորոգման փոխհատուցման գումարի չափը՝ առանց պետական հավաստագրերի տրամադրվող աջակցող միջոցների և դրանց վերանորոգման փոխհատուցման գումարի չափը հաստատելու և Հայաստանի Հանրապետության կառավարության 2015 թվականի սեպտեմբերի 10-ի N 1035-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծում առաջարկում եմ. 
     1. Հավելված 1-ով ներկայացված «Հաշմանդամություն ունեցող անձանց աջակցող միջոցներ տրամադրելու և դրանց վերանորոգումն իրականացնելու կարգ և պայմաններ»-ի 11-րդ (ներկայիս՝ 36-րդ) կետում, ինչպես նաև Հավելված N 2-ով ներկայացված աջակցող միջոցների ցանկում «թաթ» բառը փոխարինել «ոտնաթաթ» բառով,
	












Ընդունվել է։
Հավելվածի N 1-ի 36-րդ կետում և N2 հավելվածում  «թաթ» բառը փոխարինել «ոտնաթաթ» բառով։



	     2. Հավելված 1-ի ամբողջ տեքստում «ծայրատ» կամ «վերջույթի ծայրատ» բառերը փոխարինել «վերջույթի անդամահատված ծայրատ» բառերով, իսկ «բժշկական կազմակերպություն (հաստատություն)» և «բժշկական կազմակերպություն (կենտրոն)» արտահայտություններում հանել «հաստատություն» և «կենտրոն» բառերը:
	Ընդունվել է։ 
Համապատասխան բառերը խմբագրվել են կամ հանվել են։

	2. ՀՀ ներքին գործերի նախարարություն

	08.01.2024թ.

	
	N 43/21/1836-24

	  «Հաշմանդամություն ունեցող անձանց աջակցող միջոցներ տրամադրելու և դրանց վերանորոգումն իրականացնելու կարգը և պայմանները, աջակցող միջոցների ցանկը, պետական հավաստագրերի և դրանց հիման վրա տրամադրվող աջակցող միջոցների վերանորոգման փոխհատուցման գումարի չափը՝ առանց պետական հավաստագրերի տրամադրվող աջակցող միջոցների և դրանց վերանորոգման փոխհատուցման գումարի չափը հաստատելու և Հայաստանի Հանրապետության կառավարության 2015 թվականի սեպտեմբերի 10-ի N 1035-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի 
2-րդ կետի համաձայն՝ աջակցող միջոցները տրամադրվում են Հայաստանի Հանրապետության քաղաքացիներին, Հայաստանի Հանրապետությունում բնակվող՝ բնակության իրավունք ունեցող օտարերկրյա քաղաքացիներին, քաղաքացիություն չունեցող, ինչպես նաև Հայաստանի Հանրապետությունում փախստականի կարգավիճակ ունեցող անձանց՝ օրենքով սահմանված հիմքերի առկայության դեպքում:
     Նախագծի Հավելված 1-ի 31-րդ կետի 2-րդ ենթակետով, որպես օտարերկրացիների բնակության իրավունքը հավաստող փաստաթուղթ, նշվում է կացության քարտը, մինչդեռ ՀՀ կառավարության 2021 թվականի դեկտեմբերի 16-ի թիվ 2087-Ն որոշմամբ օտարերկրացու համար, որպես բնակության օրինականությունը հավաստող փաստաթուղթ, սահմանված է, այդ թվում, բնակության օրինականությունը հավաստող տեղեկանքը։
     Միաժամանակ, օրենսդրությամբ սահմանված կարգով հաշվառման միջոցով իրենց գտնվելը Հայաստանի Հանրապետությունում կարող են օրինականացնել միայն Ռուսաստանի Դաշնության քաղաքացիները՝ «Հայաստանի և Ռուսաստանի Դաշնության միջև Ռուսաստանի Դաշնության տարածքում մշտապես բնակվող Հայաստանի Հանրապետության քաղաքացիների և Հայաստանի Հանրապետության տարածքում մշտապես բնակվող Ռուսաստանի Դաշնության քաղաքացիների իրավական կարգավիճակի մասին» 1997 թվականի օգոստոսի 29-ի միջազգային պայմանագրի 2-րդ հոդվածի 1-ին մասի հիմքով։
      Այսինքն՝ ՌԴ քաղաքացու անձնագրում (արտասահմանյան կամ ներքին անձնագրերում) հաշվառման կնիքի և բնակչության պետական ռեգիստրում առկա հաշվառման վերաբերյալ տեղեկատվությունը հավաստում է Հայաստանի Հանրապետությունում անձի օրինական բնակությունը և հավասարազոր է կացության կարգավիճակ ունենալուն, քանի դեռ վերջինս դիմում չի  ներկայացրել սահմանված կարգով հաշվառումից հանվելու  համար։
     Բացի այդ, ՀՀ կառավարության 2006 թվականի մարտի 2-ի թիվ 318-Ն որոշմամբ Հայաստանի Հանրապետությունում մշտապես բնակվող քաղաքացիություն չունեցող անձանց համար, որպես անձը հաստատող փաստաթուղթ, սահմանված է Հայաստանի Հանրապետությունում մշտապես բնակվող քաղաքացիություն չունեցող անձի կացության վկայականը, իսկ օտարերկրյա պետության կողմից քաղաքացիություն չունեցող անձի կարգավիճակ ստացողները, «Օտարերկրացիների մասին» օրենքի կարգավորումների համաձայն, համարվում են օտարերկրացիներ և վերջիններիս նկատմամբ կիրառելի են նշված օրենքով սահմանված կարգավորումները։Ավելին, «Փախստականների և ապաստանի մասին» օրենքի 15-րդ հոդվածի համաձայն՝ ապաստան հայցողները և փախստականներն ունեն Հայաստանի Հանրապետությունում օրինական հիմքերով բնակվող օտարերկրյա քաղաքացիների և քաղաքացիություն չունեցող անձանց հետ հավասար իրավունքներ և պարտականություններ, եթե սույն օրենքով այլ բան նախատեսված չէ, իսկ 31-րդ հոդվածի համաձայն՝ ապաստան հայցողներին և փախստականներին տրված անձը հաստատող փաստաթուղթը հիմք է Հայաստանի Հանրապետության օրենսդրությամբ սահմանված իրենց իրավունքներից օգտվելու համար: 
     Նույն օրենքի 29-րդ հոդվածով սահմանված է, որ ապաստան հայցողին տրվում է ապաստան հայցողի վկայական՝ երեք ամիս ժամկետով և մինչև ապաստանի հայցի վերաբերյալ վերջնական որոշման կայացումը լիազոր մարմնի կողմից այդ վկայականի վավերականության ժամկետը յուրաքանչյուր անգամ երկարաձգվում է երեքական ամսով (կարող են լինել դեպքեր, երբ ապաստանի հայցի մերժման բողոքարկումը դատական կարգով տևի 1 տարի և ավելի)։
     Հաշվի առնելով վերոգրյալը՝ նախագծի 1-ին հավելվածի 2-րդ կետն առաջարկվում է շարադրել հետևյալ խմբագրությամբ. 
   «2․ Աջակցող միջոցները տրամադրվում են Հայաստանի Հանրապետության քաղաքացիներին, Հայաստանի Հանրապետությունում բնակվող՝ բնակության իրավունք ունեցող օտարերկրացիներին, Հայաստանի Հանրապետությունում մշտապես բնակվող քաղաքացիություն չունեցող անձանց, ինչպես նաև Հայաստանի Հանրապետությունում ապաստան հայցողի կամ փախստականի կարգավիճակ ունեցող անձանց՝ օրենքով սահմանված հիմքերի առկայության դեպքում:»։
	Ընդունվել է։
Հավելված N 1-ի 2-րդ կետը խմբագրվել է։

	     Առաջարկվում է նաև նախագծի Հավելված 1-ի 31-րդ (ներկայիս՝ 4-րդ)  կետի 2-րդ ենթակետում «հավաստագրի տրամադրում հայցող անձի՝ Հայաստանի Հանրապետությունում բնակության իրավունք (կացության կարգավիճակ) ունեցող օտարերկրյա քաղաքացի կամ քաղաքացիություն չունեցող անձ հանդիսանալու դեպքում՝ Հայաստանի Հանրապետությունում բնակվելու իրավունքը հաստատող փաստաթուղթը (կացության քարտը)» բառերը փոխարինել «հավաստագրի տրամադրում հայցող անձի՝ Հայաստանի Հանրապետությունում բնակության իրավունք ունեցող օտարերկրացի հանդիսանալու դեպքում՝ Հայաստանի Հանրապետությունում բնակվելու իրավունքը հաստատող փաստաթուղթը (կացության քարտ, բնակության օրինականությունը հավաստող տեղեկանք, օրինական բնակությունը հավաստող՝ օրենսդրությամբ սահմանված այլ փաստաթուղթ), Հայաստանի Հանրապետությունում մշտապես բնակվող քաղաքացիություն չունեցող անձ հանդիսանալու դեպքում՝ Հայաստանի Հանրապետությունում մշտապես բնակվող քաղաքացիություն չունեցող անձի կացության վկայականը, ապաստան հայցողի դեպքում՝ ապաստան հայցողի վկայականը» բառերով։                                                     
	Ընդունվել է։
Հավելված N1 4-րդ կետը խմբագրվել է։

	3. ՀՀ պաշտպանության նախարարություն

	20.12.2023թ.

	
	N ՊՆ/510/8643-2023

	  «Հաշմանդամություն ունեցող անձանց աջակցող միջոցներ տրամադրելու և դրանց վերանորոգումն իրականացնելու կարգը և պայմանները, աջակցող միջոցների ցանկը, պետական հավաստագրերի և դրանց հիման վրա տրամադրվող աջակցող միջոցների վերանորոգման փոխհատուցման գումարի չափը՝ առանց պետական հավաստագրերի տրամադրվող աջակցող միջոցների և դրանց վերանորոգման փոխհատուցման գումարի չափը հաստատելու և Հայաստանի Հանրապետության վարչապետի 2015 թվականի սեպտեմբերի 10-ի N 1035-Ն որոշումն ուժը կորցրած ճանաչելու մասին» Կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն։

		4. ՀՀ արդարադատության նախարարություն

	02.02.2024

	
	N //3991-2024

	  1. Նախագծի լիազորող նորմ հանդիսացող «Հաշմանդամություն ունեցողանձան իրավունքների մասին» օրենքում փոփոխություններ և լրացումներ կատարելու մասին» Հայաստանի Հանրապետության 2023 թվականի սեպտեմբերի 13-ի ՀՕ-275-Ն օրենքի 3-րդ հոդվածի 2-րդ կետի համաձայն՝ Հաշմանդամություն ունեցող անձանց իրավունքների ապահովման, խթանման և պաշտպանության ոլորտում Կառավարությունը հաստատում է հաշմանդամություն ունեցող անձանց աջակցող միջոցներ տրամադրելու և դրանց վերանորոգումն իրականացնելու կարգը և պայմանները, աջակցող միջոցների ցանկը, պետական հավաստագրերի և դրանց հիման վրա տրամադրվող աջակցող միջոցների վերանորոգման փոխհատուցման գումարի չափը, առանց պետական հավաստագրերի տրամադրվող աջակցող միջոցների և դրանց վերանորոգման փոխհատուցման գումարի չափը, սակայն նախագծի հավելվածներով հաստատվում են հաշմանդամություն ունեցող անձանց աջակցող միջոցներ տրամադրելու և դրանց վերանորոգումն իրականացնելու կարգը և պայմանները, աջակցող միջոցների ցանկը` պետական հավաստագրերի և առանց պետական հավաստագրերի տրամադրվող աջակցող միջոցների գումարի չափը, պետական հավաստագրերի և դրանց հիման վրա տրամադրվող աջակցող միջոցների վերանորոգման փոխհատուցման գումարի չափը, առանց պետական հավաստագրերի տրամադրվող աջակցող միջոցների և դրանց վերանորոգման փոխհատուցման գումարի չափը, աջակցող միջոցների ձեռքբերման պետական հավաստագրի ձևը, աջակցող միջոցների երաշխավորության մասին տեղեկանքի ձևը, լսողական սարք կրելու անհրաժեշտության վերաբերյալ տեղեկանքի ձևը: 
	Հաշվի առնելով, որ վերոնշյալ նորմը կառավարությանը չի լիազորում հաստատել աջակցող միջոցների ձեռքբերման պետական հավաստագրի ձևը, աջակցող միջոցների երաշխավորության մասին տեղեկանքի ձևը, լսողական սարք կրելու անհրաժեշտության վերաբերյալ տեղեկանքի ձևը, հարկ ենք համարում նշել, որ դրանք չեն կարող հաստատվել որպես նախագծի հավելվածներ, փոխարենն առաջարկում ենք լիազորող նորմով հաստատված հավելվածներում նախատեսել կարգավորումներ կամ ձևեր, որոնք կկարգավորեն վերոնշյալ իրավահարաբերությունները:
	Ընդունվել է։ 


	  2. Հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 5-րդ մասը, որի համաձայն՝ Ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով: Նախագծի նախաբանում «3-րդ հոդվածի» բառից հետո անհրաժեշտ է ավելացնել «1-ին մասի» բառերը: Բացի այդ, Հավելված 1-ի 39-րդ կետում «կետերով» բառն անհրաժեշտ է փոխարինել «ենթակետերով» բառով:
	Ընդունվել է։
Խմբագրվել է։

	  3. Նախագծի 2-րդ կետով նախատեսվում է, որ մինչև 2023 թվականի դեկտեմբերի 31-ը հաշմանդամություն ունեցող անձ ճանաչված լինելու մասին անձին տրված տեղեկանքները, վարչական ակտը (վարչական ակտերի քաղվածքները) հիմք են հանդիսանում սույն որոշմամբ սահմանված իրավունքներից օգտվելու համար. 
	Վերոնշյալի կապակցությամբ հարց է առաջանում, թե արդյոք 2024 թվականի հունվարի 1-ից մինչև սույն որոշման ուժի մեջ մտնելու ժամանակահատվածը, անձինք իրավունք չեն ստանալու օգտվել որոշմամբ սահմանված իրավունքներից:
	Ընդունվել է ի գիտություն։
Անձի ֆունկցիոնալության գնահատման մասին» 2021 թվականի մայիսի 5-ի ՀՕ-195-Ն օրենքի համաձայն՝ 2024 թվականի հունվարի 1-ից հաշմանդամություն սահմանվում է անձի ֆունկցիոնալության գնահատման արդյունքում։
Նախագծի 2-րդ կետի 2-րդ ենթակետով կարգավորվում է մինչև 2023 թվականի դեկտեմբերի 31-ը բժշկասոցիալական փորձանքննության արդյունքում հաշմանդամության ունեցող ճանաչված անձանց իրավունքի իրացման խնդիրները։ 
Բացի այդ, նույնաբովանդակ կարգավորում սահմանված է նաև ՀՀ կառավարության 2015 թվականի սեպտեմբերի 10-ի  
N 1035-Ն որոշման 1․2․-րդ կետի 
2-րդ ենթակետում։ Հետևաբար, հունվարի 1-ից մինչև սույն որոշման ընդունումը անձինք իրենց իրավունքը իրացնելու են վերոհիշյալ որոշման շրջանակում։ 

	  4. Նկատի ունենալով, որ Նախագծի 3-րդ կետով նախատեսվում է Ուժը կորցրած ճանաչել Հայաստանի Հանրապետության կառավարության 2015 թվականի սեպտեմբերի 10-ի «Վերականգնողական օգնության տրամադրման կարգը և պայմանները սահմանելու, աջակցող միջոցների պետական հավաստագրերի, ինչպես նաև առանց պետական հավաստագրի տրամադրվող աջակցող միջոցների համար նախատեսված փոխհատուցման գումարի չափը հաստատելու և Հայաստանի Հանրապետության կառավարության 2006 թվականի սեպտեմբերի 22-ի N 1369-Ն և 2007 թվականի ապրիլի 12-ի N 453-Ն որոշումներն ուժը կորցրած ճանաչելու մասին» N 1035-Ն որոշումը Նախագծի նախաբանում անհրաժեշտ է հղում կատարել նաև «Նորմատիվ իրավական ակտերի մասին» օրենքի 37-րդ հոդվածին:
	Ընդունվել է։ 
Խմբագրվել է։


	  5. Նախագծի հավելված 1-ի 6-րդ կետով սահմանվում է, որ …Դեկտեմբերի 15-31-ը ընկած ժամանակահատվածում աջակցող միջոցներ չեն տրամադրվում, ընդ որում, նշված օրերը հավաստագրի հիման վրա տրվող աջակցող միջոցների դեպքում՝ օրացուցային օրերի մեջ չեն հաշվարկվում։
	Գտնում ենք, որ վերոնշյալ կարգավորման նպատակահարմարությունը հասկանալի չէ, հետևաբար՝ հիմնավորման անհրաժեշտություն կա՝ կարգավորմամբ նախատեսված ժամանակահատվածում աջակցող միջոցներ չտրամադրելու, և այդ ժամանակահատվածը օրացուցային օրերի մեջ չհաշվարկելու կապակցությամբ:
	Ընդունվել է ի գիտություն։ 
Նման կարգավորման սահմանումը պայմանավորված է ՀՀ պետական բյուջեի համակարգի հետ։

	  6. Նախագծին կից ներկայացվել է թվով 2 հավելված 2, նկատի ունենալով՝ Նախագծի 1-ին կետի 2-րդ ենթակետը՝ հարկ ենք համարում նշել, որ Հավելված 2-ով միաժամանակ անհրաժեշտ է սահմանել աջակցող միջոցների ցանկը` պետական հավաստագրերի և առանց պետական հավաստագրերի տրամադրվող աջակցող միջոցների գումարի չափը:
	Ընդունվել է։
Խմբագրվել է։


	5. Վարչապետի աշխատակազմի իրավաբանական վարչություն
	27.02.2024

	
	N 02/11.4/7207-2024

	1․ Նախագծի 1-ին հավելվածի 28-34-րդ (ներկայիս՝ 47-55) և 54-րդ (ներկայիս՝ 45-րդ) կետերը դուրս են նախագծի կարգավորման առարկայի շրջանակից, քանի որ վերաբերում են նախարարության և աջակցող միջոցները տրամադրող կազմակերպությունների  իրավահարաբերություններին (որակավորման, պայմանագրերի կնքման գործընթացներին և այլն): 
	Ընդունվել է մասնակի։ 
Նախագծի 45-րդ կետը ներառվել է «Աջակցող միջոցների տրամադրման և դրանց վերանորոգումն իրականացնելու պայմանները» բաժնում։ Դրույթի ամրագրումը բխում է իրավակիրառ պրակտիկայում ի հայտ եկած խնդիրը կարգավորելու անհրաժեշտությու նից։ Շահառուները հաճախ դիմում են կազմակերպություն տվյալ աջակցող միջոցն ստանալու համար, սակայն նրանց առաջարկվում է այնպիսի միջոց, որը թանկ է սահմանված գնից և շահառուն ստիպված է լինում կատարել հավելավճար։ Այնինչ սահմանված գնի շրջանակում էլ կարելի է ձեռք բերել կարիքին համարժեք աջակցող միջոցը։
Աջակցող միջոցներ տրամադրող կազմակերպությունների  որակավորման, պայմանագրերի կնքման գործընթացները շահառուներին պարագաներ տրամադրելու գործընթացի մաս են, կանխարգելում են շատ հնարավոր ռիսկեր, միաժամանակ, կարգավորվում են ֆինսնական միջոցների փոխհատուցման հարաբերությունները։

	  2. Նախագծի 1-ին հավելվածի 24-րդ (ներկայիս՝ 9-րդ) կետում (ՄՍԾ-ն սույն կարգի 19-րդ և 23-րդ (ներկայիս՝ 8-րդ) կետերով սահմանված եզրակացությունը տրամադրում է 5 աշխատանքային օրվա ընթացքում) անհրաժեշտ է նախատեսել ելակետային ժամկետ, որից սկսած կհաշվարկվի հիշատակված 5 աշխատանքային օրը:
	Ընդունվել է։
Նախագծի հավելվածի 9-րդ կետը խմբագրվել է, ելակետային ժամկետ նշանակվել է դիմումի ընդունման օրը։

	3. Նախագծի վերնագիրը բովանդակային առումով չծանրաբեռնելու նպատակով, առաջարկում ենք նախագծի վերնագրում չարտացոլել գործող որոշումն ուժը կորցրած ճանաչելու մասին դրույթը, հաշվի առնելով այն հանգամանքը, որ այդպիսի դրույթ առկա է որոշման նախագծի 3-րդ կետով: Բացի այդ, «Նորմատիվ իրավական ակտերի մասին» ՀՀ օրենքի 12-րդ հոդվածով համանման պահանջ նախատեսված չէ:
	Ընդունվել է։
Վերնագիրը խմբագրվել է։

	6. Վարչապետի աշխատակազմի տեսչական    մարմինների աշխատանքների համակարգման գրասենյակ 
	27.02.2024

	
	N 02/11.4/7207-2024


	1․ Նախագծի N 1 հավելվածի 1-ին կետի համաձայն՝ սույն կարգով կարգավորվում են հավաստագրերի տրամադրման, աջակցող միջոցների վերանորոգման և դրանց գնային արժեքի որոշման գործընթացին առնչվող, ինչպես նաև հավաստագիրը կիրառելու հետ կապված հարաբերությունները, միևնույն ժամանակ՝ Նախագծի 1-ին կետի 1-ին ենթակետի համաձայն՝ Նախագծի N 1 հավելվածի կանոնակարգման առարկա պետք է հանդիսանան հաշմանդամություն ունեցող անձանց աջակցող միջոցներ տրամադրելու և դրանց վերանորոգումն իրականացնելու հետ կապված իրավակարգավորումները: Հետևաբար՝ առաջարկում եմ Նախագծի N 1 հավելվածի 1-ին կետը խմբագրել:
	Ընդունվել է։ 
Նախագծի N 1 հավելվածի 1-ին կետը խմբագրվել է։

	  2․ Նախագծի վերնագրի, ինչպես նաև Նախագծի իրավական հիմք հանդիսացող իրավանորմի համաձայն՝  Նախագծով պետք է հաստատվեր նաև առանց պետական հավաստագրերի տրամադրվող աջակցող միջոցների և դրանց վերանորոգման փոխհատուցման գումարի չափը, սակայն ոչ Նախագծով, ոչ էլ Նախագծի հավելվածներով՝ առանց պետական հավաստագրերի տրամադրվող աջակցող միջոցների և դրանց վերանորոգման փոխհատուցման գումարի չափ սահմանված չէ:
	Ընդունվել է ի գիտություն։
Առանց պետական հավաստագրերի տրամադրվող աջակցող միջոցների փոխհատուցման գումարի չափը սահմանված է նախագծի N 2 հավելվածի II բաժնում։
Իսկ դրանց վերանորոգման գործընթաց ներկայումս առկա չէ։ Այդպիսին լինելու դեպքում ցանկը կհամալրվի։ 

	  3․ Նախագծի N 1 հավելվածի 5-րդ (ներկայիս՝ 30-րդ) կետում նշվում է, որ  նույն տեսակի աջակցող միջոցի համար ձևավորված 2 հավաստագրով մեկ աջակցող միջոց չի տրամադրվում (բացառությամբ լսողական սարքերի), միևնույն ժամանակ՝ Նախագծի նույն կետում նշվում է, որ յուրաքանչյուր աջակցող միջոցի համար տրամադրվում է մեկ հավաստագիր: Հետևաբար, տարընկալումներից խուսափելու համար՝ առաջարկում եմ Նախագծի վերոնշյալ կետը խմբագրել:
	Ընդունվել է։
Խմբագրվել է Հավելվածի 31-րդ կետը։

	  4․ Նախագծի N 1 հավելվածի 28-րդ (ներկայիս՝ 47-րդ) կետում նշվում են այն չափանիշները, որոնք հիմք են հանդիսանում հավաստագրի հիման վրա կամ առանց հավաստագրի աջակցող միջոցներ տրամադրող կազմակերպություն ընտրելու համար: Նախագծի N 1 հավելվածի 29-րդ (ներկայիս՝ 49-րդ)  կետով սահմանվում է, որ կազմակերպությունը՝ սույն կարգի 28-րդ (ներկայիս՝ 47-րդ) կետով սահմանված որակավորման չափանիշներին համապատասխանությունը հավաստիացնում է իր կողմից տրված՝ միակողմանի հաստատված հայտարարությամբ, իսկ պրոթեզների և օրթեզների պատրաստման դեպքում նաև համապատասխան մասնագետներ ունենալու վերաբերյալ փաստը հավաստող փաստաթղթերով: Միևնույն ժամանակ՝ Նախագծի N 1 հավելվածի 31-րդ (ներկայիս՝ 49-րդ) կետում նշվում է, որ  կազմակերպությունները սույն կարգի 28-րդ (ներկայիս՝ 47-րդ) կետով սահմանված որակավորման չափանիշները հավաստող փաստաթղթերը ներկայացնում են նախարարություն: Հետևաբար, տարընկալումներից խուսափելու նպատակով՝ առաջարկում եմ Նախագծի վերոնշված կետերը խմբագրել, մասնավորապես՝ սահմանելով ո՞ր չափորոշիչների հիմնավորման համար են ներկայացվելու փաստաթղթերը, իսկ որոնց համար՝  միակողմանի հայտարարություն:
	Ընդունվել է։
Հավելվածի 49-րդ կետը խմբագրվել է՝ տարբերակելով ըստ հայտարարության և փաստաթղթեր ներկայացնելու դեպքերը։ 

	  5․ Նախագծի N 1 հավելվածի 54-րդ (ներկայիս՝ 45-րդ)  կետում նշվում է, որ կազմակերպությունները պետք է մշտապես ունենան հավաստագրով կամ առանց հավաստագրի տրամադրվող աջակցող միջոցների փոխհատուցման գումարի գնային արժեքին համարժեք աջակցող միջոցներ, միևնույն ժամանակ, Նախագծով կանոնակարգված չէ կազմակերպությունների կողմից աջակցող միջոցներ չունենալու իրավական հետևանքները:
	Ընդունվել է։ 
Կետը հանվել է։

	  6․ Նախագծի N 1 հավելվածի 58-րդ (ներկայիս՝ 68-րդ) կետում հղում է կատարվում Նախագծի N 1 հավելվածի 54-րդ կետով սահմանված կազմակերպություններին, սակայն հիշատակված կետով կազմակերպություններ սահմանված չեն:
	Ընդունվել է։
Հղումը շտկվել է։

	  7․ Միևնույն ժամանակ, Նախագիծն առաջարկում եմ համապատասխանեցնել «Նորմատիվ իրավական ակտերի մասին» օրենքի 15-րդ հոդվածի պահանջներին, մասնավորապես՝ ապահովել Նախագծում օգտագործվող «լիազոր մարմին», «պետական լիազոր մարմին», «իրավասու մարմին» և այլ բառերի միատեսակ կիրառումը:
	Ընդունվել է։ 
Կիրառվող բառերը համապատասխանեցվել են «Նորմատիվ իրավական ակտերի մասին» օրենքի 15-րդ հոդվածի պահանջներին։

	7. ՀՀ ֆինանսների նախարարություն
	27.03.2024

	
		N 01/34-2/6309-2024 

	  Ուսումնասիրելով ՀՀ վարչապետի աշխատակազմի ղեկավարի 21.03.2024թ. N 02/11.4/10447-2024 գրությամբ ներկայացված «Հաշմանդամություն ունեցող անձանց աջակցող միջոցներ տրամադրելու և դրանց վերանորոգումն իրականացնելու կարգը և պայմանները, աջակցող միջոցների ցանկը, պետական հավաստագրերի և դրանց հիման վրա տրամադրվող աջակցող միջոցների վերանորոգման փոխհատուցման գումարի չափը, առանց պետական հավաստագրերի տրամադրվող աջակցող միջոցների և դրանց վերանորոգման փոխհատուցման գումարի չափը հաստատելու մասին» ՀՀ կառավարության որոշման նախագիծը (այսուհետ՝ Նախագիծ) և կից փաստաթղթերը՝ հայտնում ենք հետևյալը.
  Նախագծով առաջարկվում է ՀՀ 13.09.2023թ.-ի ՀՕ-275-Ն օրենքի 3-րդ հոդվածի 2-րդ կետի համաձայն հաստատել աջակցող միջոցների տրամադրման և վերանորգման պայմաններն ու կարգավորումները, ուժը կորցրած ճանաչել ՀՀ կառավարության 10.09.2015թ.-ի N 1035-Ն որոշումը (գործող կարգ), իսկ վերականգնողական օգնության տրամադրմանն առնչվող այլ դրույթները սահմանել «Սոցիալական աջակցության մասին» օրենքում փոփոխություններ կատարելուց հետո։
  Նախագծի հավելվածներով սահմանվում են հաշմանդամություն ունեցող անձանց աջակցող միջոցներ տրամադրելու և դրանց վերանորոգումն իրականացնելու կարգը և պայմանները, տրամադրվող աջակցող միջոցների ցանկը՝ համապատասխան գներով, ինչպես նաև վերանորոգման փոխհատուցման գումարի չափերը։
  Հավաստագրի հիման վրա տրամադրվող աջակցող միջոցների ցանկը Նախագծում համալրվում է նաև նոր անուններով, իսկ վերին կամ ստորին զույգ վերջույթը անդամահատված անձանց, անկախ հաշմանդամություն ունենալու հանգամանքից և հաշմանդամության պատճառական կապից, Նախագծով հնարավորություն է ընձեռվում ստանալ ֆունկցիոնալ պրոթեզ (բարձրարժեք պրոթեզներ, որոնց գներն են՝ 40․0 մլն դրամ, 8․6 մլն դրամ, 6․9 մլն դրամ, 4․4 մլն դրամ և 3․0 մլն դրամ)։
  Սակայն, նշված շահառու խմբերին Նախագծում ներառելու առաջարկի վերաբերյալ համապատասխան պատճառաբանություն, վերջիններիս սոցիալական կարգավիճակի և հնարավոր թվաքանակի վերաբերյալ որևէ հիմնավորում չի ներկայացվել՝ այն դեպքում, երբ գործող կարգով նշված ֆունկցիոնալ պրոթեզները նախատեսված են հատկացնելու միայն զինծառայության հետ կապված հաշմանդամություն ունեցող վերին կամ ստորին վերջույթների անդամահատում ունեցող անձանց։ 
	Ընդունվել է ի գիտություն։
Աջակցող միջոցների տրամադրման նպատակն է հաշմանդամություն ունեցող անձի ֆունկցիոնալության բարելավումը։ Վերին կամ ստորին զույգ վերջույթը անդամատված անձանց ոչ ֆունկցիոնալ պրոթեզների կրման դեպքում հնրարավոր չէ ապահովել մյուսների հետ հավասար հիմունքներով հասարակական կյանքին լիարժեք ու արդյունավետ մասնակցությունը։ Հաշվի առնելով վերոգրյալը՝ անհրաժեշտություն է ֆունկցիոնալ պրոթեզներ տրամադրել ոչ միայն զինվորական կապով հաշմանդամությւոն ունեցող անձանց այլ նաև զույգ վերջույթը անդամատված անձանց։
Հիմնավորման մեջ կատարվել է լրացում այս մասով։
 

	  Հարկ է նշել նաև, որ ըստ հիմնավորման՝ Նախագծի ընդունման դեպքում ՀՀ պետական բյուջեից 2024թ․-ին լրացուցիչ կպահանջվի շուրջ 210․2 մլն ՀՀ դրամ, մինչդեռ ֆինանսական հաշվարկում զետեղված անվանումներով աջակցող միջոցների ընդհանուր շահառուների թվաքանակի և հաջորդ տարիներին սպասվելիք ծախսերի վերաբերյալ տեղեկատվությունը ներկայացված չէ, ռիսկերի գնահատումը՝ նույնպես։ 
  Միաժամանակ հայտնում ենք, որ դեռևս 08.09.2023թ. Ձեր N ՆՄ/ՔՀ-3-3/22485-2023 գրությամբ ներկայացվել է, որ ՀՀ պետական բյուջեի ծախսերում լրացուցիչ փոփոխությունների անհրաժեշտության ռիսկերը կարգավորելու նպատակով 2024թ․-ի ՀՀ պետական բյուջեի հայտով առաջարկվել է պետական բյուջեի 1160 ծրագրի «12001 Պետական հավաստագրերով աջակցող միջոցների տրամադրում» և «12006 Հաշմանդամություն ունեցող անձանց աջակցող միջոցների վերանորոգում» միջոցառումները միավորել մեկ միջոցառման ներքո՝ միավորելով 2 միջոցառումների ֆինանսավորումը՝ 1,778,919.2 հազ. դրամ, որը ՀՀ աշխատանքի և սոցիալական հարցերի նախարարության և ՀՀ ֆինանսների նախարարության միջև քննարկումների արդյունքում ընդունվել է։ Իսկ հետագայում միջոցառման գումարն ավելացել է ևս 44,500.0 հազ. դրամով՝ Լեռնային Ղարաբաղից բռնի տեղահանվածներով պայմանավորված։
  Հետևաբար, Նախագծով նախատեսվող լրացուցիչ գումարի պահանջները, որոշման նման տեսքով ընդունման դեպքում, պետք է դիտարկել 2024թ. պետական բյուջեով հաստատված՝ 1,823,419.2 հազ. դրամ գումարի շրջանակներում, իսկ դրա անհնարինության դեպքում՝ որոշման ընդունմանն անդրադառնալ 2025-2027թթ․ՄԺԾԾ և 2025թ․ պետական բյուջեի քննարկումների ընթացքում՝ համապատասխան ֆինանսական գնահատականի, ֆիսկալ տարածքի և հարկաբյուջետային հնարավորությունների առկայության պայմաններում։
  Ամփոփելով վերոգրյալը, և սոցիալական և առողջապահական ոլորտի տարբեր շահառուներին պետության կողմից ցուցաբերվող աջակցության հարցում սոցիալական հավասարակշռված քաղաքականությունն ապահովելու տեսանկյունից ելնելով՝ կարծում ենք, որ Նախագիծը վերանայման կարիք ունի՝ նպատակահարմարության դեպքում  համադրելով նաև առողջության համապարփակ ապահովագրության նախատեսվող գործընթացների հետ։
	Ընդունվել է ի գիտություն։
Պահանջվող գումարը կդիտարկվի  տարեվերջում։ 2024 թվականին լրացուցիչ ծառայությունները կտրամադրվեն պետական բյուջեով հաստատված՝ 1,823,419.2 հազ. դրամ գումարի շրջանակներում, եթե տարեվերջում պարզ դառնա, որ լրացուցիչ ֆինանսական միջոցների անհրաժեշտություն չկա։ Հակառակ պարագայում պետք է դիտարկել վերաբաշխման միջոցով խնդիրը կարգավորելու հարցը։ Բացի այդ, 2025-2027թթ․ՄԺԾԾ և 2025թ․ պետական բյուջեի նախնական հայտով համապատասխան միջոցները նախատեսվել են։

	  Այդ համատեքստում առաջարկում ենք նաև զինծառայության հետ կապված հաշմանդամություն ունեցող անձանց աջակցող միջոցների տրամադրման և վերանորոգման գործընթացները քննարկել «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքով սահմանված գործընթացների շրջանակներում իրականացնելու նպատակահարմարության հարցը։

	Չի ընդունվել։
 «Հաշմանդամություն ունեցող անձանց  իրավունքների մասին» օրենքում փոփոխություններ և լրացումներ կատարելու մասին» Հայաստանի Հանրապետության 2023 թվականի սեպտեմբերի 13-ի ՀՕ-275-Ն օրենքի 3-րդ հոդվածի 
2-րդ մասի համաձայն մշակվել է սույն նախագիծը և «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքի շրջանակում աջակցող միջոցների տրամադրման և  դրանց վերանորոգման գործընթացների իրականացման անհրաժեշտությունը բացակայում է։

	8. ՀՀ ֆինանսների նախարարություն

	30.05.2024

	
	N 01/34-2/11880-2024

	  Ուսումնասիրելով Ձեր 27.05.2024թ. NՆՄ/ԱԿ-3-2/17347-2024 գրությամբ ներկայացված «Հաշմանդամություն ունեցող անձանց աջակցող միջոցներ տրամադրելու և դրանց վերանորոգումն իրականացնելու կարգը և պայմանները, աջակցող միջոցների ցանկը, պետական հավաստագրերի և դրանց հիման վրա տրամադրվող աջակցող միջոցների վերանորոգման փոխհատուցման գումարի չափը, առանց պետական հավաստագրերի տրամադրվող աջակցող միջոցների և դրանց վերանորոգման փոխհատուցման գումարի չափը հաստատելու մասին» ՀՀ կառավարության որոշման նախագծի լրամշակված տարբերակը և կից փաստաթղթերը՝ հայտնում ենք, որ բովանդակային առումով առարկություններ չունենք:
	Ընդունվել է ի գիտություն։ 


	  Միաժամանակ հայտնում ենք, որ ՀՀ ֆինանսների նախարարությունը այնուամենայնիվ առաջարկում է զինծառայության հետ կապված հաշմանդամություն ունեցող անձանց աջակցող միջոցների տրամադրման և վերանորոգման գործընթացներն իրականացնել «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքով սահմանված գործընթացների շրջանակներում՝ նախաձեռնելով համապատասխան օրենսդրական փոփոխություններ:

	Չի ընդունվել։
 «Հաշմանդամություն ունեցող անձանց  իրավունքների մասին» օրենքում փոփոխություններ և լրացումներ կատարելու մասին» Հայաստանի Հանրապետության 2023 թվականի սեպտեմբերի 13-ի ՀՕ-275-Ն օրենքի 3-րդ հոդվածի 
2-րդ մասի համաձայն մշակվել է սույն նախագիծը և «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքի շրջանակում աջակցող միջոցների տրամադրման և  դրանց վերանորոգման գործընթացների իրականացման անհրաժեշտությունը բացակայում է։





